
PGJ
Procuraduría

General de Justicia

Chuisete, seite apuan seixika tiauma’ka arasei
maxkira’i tiauma’ka i gua’puabi’ra’ apuan araguaika

Mua. Miguel Rosas Flores

Ayatu ti’mua’iti’re’ pata’ yaguatechaxin iya’ta iyekui
a’utia tia’xa’pi’ntare’pata’ramua’re e’ijpa ti’ti kin
tia’utiajtura’, a’na seite apuan anxibi pua’n tiauma’ka
i araseimaxkira’i a’tsa tamuamuata’ pua’n etse guakaika
i xika ara’pua.

Ayatu mua’jchue’ba’jta’ju’n.

Aipu ti’mua’iti’

C. Leonardo Zeferino Lucreto
Ti ti’ijta

Anexo 1. Citatorio la unidad 1, lección 1, del módulo MIBES 1, Cora

Chuisete eijna 25 etse i agosto 2008 pua’n 

nine’ira’etse

Mua. Tiburcio López de Jesús

Mua tiajnaimi’, yanu ti’muayu’se’ niata’ muatatiaujte’n, niki 

xa’pi’n mepetiye’jbikua’i, ajta a’iguamua’, a’tata, niajta inia natu 

xa’pi’n.

Yanu ti’mua’ixate’ tikin a’tipu ti’tsana abi’ra’ta’. Ruxe’be’pa 

iya’ta ube’nen. Nu’ri inia a’tane iti ti’tejbe jemin, nu’ri guanniujte 

neijna kime’, eru kamuxi je’i ti’xa’pi’ntare’, ayapuje ti’xa i 

ja’ti tikin petira’chaire’, kapajnu’ tijnajchitia’mi’, aijpunu’ji kin 

u’tiajrupi. Nata’ixate’. ¿Einiye’i niarini?

A’yaujmua’ i Josefina ajta i Pedrito metiu’jmua’te na xa’pin.

Aipu’ i niajmua’ixate’, tianaimi’jtu muatiaujte’.

Inia, María de Jesús Hernández

Anexo 2. Carta de la unidad 1, lección 1, del módulo MIBES 1, Cora

SSN
Servicios de  

Salud de Nayarit

A’uma tiguaja’guate’ iyekui Nayarit, pu’ri autechesin 
ima tigua’jguatia’jra’sin i poliomielitis ku’ini’rajra’ kime. 
Maja’mua’ine misa guayaujmua’ sata’ gua’be’ijta mi 
ruyaujmua’majmau kile’n arasebinine’ira’ majracha’i, 
bejli’ a’uma tiguaja’guate’jme mata’ tiguajtiaguate’xi’n.

Sara’ntipi i ti etsen a’seijre a’chu mejmeri tigua’ugua.  
Kaxu a’turaa.

Apa a’tanen a’uma tibaja’guate 
a’na 15 etse i Octubre

maxkira’ietse

Anexo 1. Aviso la unidad 1, lección 2, del módulo MIBES 1, Cora Anexo 1. Decreto de Derechos de las comunidades indígenas, de la unidad 1, lección 3, del módulo MIBES 1, Cora

Cámara de Diputados
H. Congreso de la Unión

Yu’xari nayeri ti baire’ ajta a’uma a’uchatime ajta tachajta’na 
tia ba’kanjapua a’che. 

Mejtieijta ba’kanjapua majraxa’pi’ntare’ ima puenkin 
antiujmua’re. 

Tiaite mejyaguache naimi’jmu meyan tirajcha’i ma ri’ 
ti’techajka, ayapu ti’jxajta i ta’yu’si’ ba’kanki’me, tikai e’ijti’ri’ri ma 
maruxa’guata’n e’ijti ti’jxajta.

Ti kai e’ijti’ri’ri ma muatsajra’mua’, eiguamu maba’kiniku ayajna 
a’uti kai a’ka’nijre’ ti ja’ti puaijtsitia’, ayapu te’yu’si’ ba’kanjapua, ti’ji 
mua’reri’gua nainjapua a’uti juaume i tia guachatime.

Muajchi’re tipua’ ja’ti e’ijti’niaxajta i niajnayeri, niajkai ayan 
guase’iri mati’ mi niapuaijse, nusu nejneri bastakira’i, nusu niajkai 
naguase’iri, nusu niajkai neyan tiu’mua’mua mati’ mi niapuaijse, 
nejti’ku’i, niajsaike ti’jye’ira, niajsaike tia’ukajmua’re, niajsaike ti’che, 
niajsaike ti’niaiche, niajsaike tirajcha’i, niajgua’xa’puai, niajta saike 
ti’tebi.

Miche’ guatamu’ire ime tiu’jmua’te, mata’ ti’guaujmua’ten ma 
niapuaijniuka guari’ren, majta tiu’ri’ren i majkai tiu’yi’ti, mata’ airakine 
a’uti imi aupua’ri i mua’tijra’. Majta tumin gua’ta’kare’n ti’ji gua’baira’ 
mejtiamua’ tiu’riren i nayeri eijnaetse mejtiujmua’tiajmua’ju’n.

Cámara de Diputados
H. Congreso de la Unión

Kijguatete yu’xari

DISTRIBUCIÓN GRATUITA

Metiu’puaijbe’



Anexo 1. Fragmento de la Ley Agraria, de la unidad 2, lección 2, del módulo MIBES 1, Cora

Yu’xari chue ti xa’pi’ntare’

I yu’xari chue ti xa’pi’ntare’ aijpuetse tia’ranamua i artículo 27 iti 
gua’baire’ i tiaite ajta ti’baire’ i chue ti kime’n guaxa’pi’ntare’n.

Eijnaetse i yu’xari ra’xa’pi’ntare’ e’ijti ye’i tigua’kipua ima 
ti’guaste’jme.

Ayapu tijxa’pi’ntare’ mi chue ti ari itiguajme ajta iti chajta’tajme.

Ayanti, e’ijti e’nia’ seire’jme i gua’chue.

E’ijme ye’i ti’jmuari’stia i chue.

Metiujsaire’nmu i tiaite ma maijnakin antiujmua’re, ma racha’in i 
chue majta majkin guatiaujbaire’n iti ti’seire’jme.

Iti kale’nia’jma’ guachue i tiaite, ima ti’guaste’jme majta 
ima titeya’mua, ima maijnakin tiujsaire’jma’ metiumuare’n 
i ruchuejapua, ima ti’guaste’jme majta ima titeya’mua, 
majxa’pi’ntare’ tipua’jkai na ti’ti ene’n ajta seika.

Eiguapu tia’mu’i eijna i yu’xari ti ra’xa’pi’ntare’ i chue,
ti ayan tira’xa i chue ti xa’pi’ntare’.

Cámara de Diputados
H. Congreso de la Unión
Cámara de Diputados
H. Congreso de la Unión

Anexo 2. Solicitud de servicios, de la unidad 1, lección 3, del módulo MIBES 1, Cora

Iyakui Chuisete, El Nayar ti tia’ranamua, tamuamuata’ guaika 
pua’nxika tiauma’ka guapua maxkira’i 2009 nine’ira’etse

C. PEDRO BAUTISTA JAVIER
BA’KANJAPUA’ PA TI’EIJTA
AMUJNA CHAJTA’

1.	Elja guabira’etse aijtu muaguabi i chi’ majtsajta’n ti’guaujmua’ten i 
tiaite majbaujsi aujna Chuisete.

2.	Tiajta gua’puaka muaguabi ti kale’nejme ima tsajta’n uguachu’i i ti’ri 
majkite’in.

3.	Aijtu tiajta muagabi i tatsari majrabitira’ni a’uti auche’ a’turajme 
ta’jkin tiu’muari’gua.

Teti’muatiaujtsi’re ipa tatiabaire’sin i tejti’muaguabi aute e’che 
Chuisete.

A’tianme
Gua’baujsimua’ muatejeri majkin antiujmua’re amajna

“Agustín Castañeda Rangel”

Cristóbal Cánare de Jesús Titlijta

Jesús Montes Rodríguez Yu’sigua’me

Juan de la Cruz García Timin tisaire’

Anexo 2. Solicitud de servicios, de la unidad 1, lección 1, del módulo MIBES 1, Cora

Autiajki’tsi mi guabira’
Gua’turate- Iye- tiujxe’be’- Chuisete- auche’

 ti pitiaja’riki, seite apuan apuan aramuaka aragualka 
maxkira’ira’etse. gua’puabi’ra apuan araguaikanine’ira’etse piti’riki

AMBROSIO CELESTINO FLORES
BA’KANJAPUA’PA TI’EIJTA
AMUJNA CHAJTA’

Eigna etsenu muaguabi tiyati:

 Chuisete aipu a’tura i ja ti guami’yija’ra’ni 
re’nia’tu’kakuku’n ti kale’nejme etse. Ayapu ajta  ti 
ratua’ni i tukakuku’n ti bibejme ti etsen guami’yajra’sin i ja ti kai re’n.

Eipu’ , tiaja’muatiaujtsi’re sa tatabaire’sin.

Inia
Juan Sánchez Arellano

Chajta’na ti tisel

Anexo 2. Acta de acuerdos, de la unidad 2, lección 2, del módulo MIBES 1, Cora

Chuisete ti pitiaja’riki anxixika tiamua’ka i 
 tamuamuata’ maxkira’ietse i 2008 nine’ira’etse

Ajna piti’rijka tamuamuata’etse guatiama’ka i xika, ajna xikajra’etse ita’seijre’, meyan 
tiujsaira’ka ima tia’urixa’tia ti’jta seimaxkira’i tiauma’ka, arijta’i tiu’ta’ri’guaka’ ma tia’guaurixate’n 
ayan pua’mamaka ti’jpua’ma te’yu’si’.
	

1. 	Ti gua’kaxatajra’ni.
2.	Niki manaijmi ima tia’xaxa’.
3. 	Guaxajtse ti’tijma a’xajtan.
4. 	Ra’ujijbe i ta’jajni’guaka ajmi’.
5. 	Majxajtan niki ayan tigua’ranajchi me tiu’ye’sten naimi’ a’uma e’che.
6. 	Majxajtan niki ayan tia’ranajchi ma majna tiujsaire’n seimaxkira’i tiauma’ka.
7. 	Ti’ti sa xajtaku.
8.	Antipua’ri ima tia’guaurixa.

E’yan magua’kaxatajra a’chuma pua’ma guatiaguixi’sin, aijna iti ti’yu’xaka, Santiago Zeferino 
Valentín, tikijta’i gua’uteita a’chuma ara’astimua’ra. Tikijta’i i Luis Lucreto Simón ti ti’tejbe 
ba’kankime’ ayan tiu’taxajtaka’ tetia’ta’ixate’nyegui, tiaki’peyegui.

Mati’jmi naimi’ meyan tikin tiche’nia’u tia’guata’ixate’n naimi’.

Iti ti’guaika ima tixajtan ajpui iti ti’yu’xaka ra’kajiba’jra ima ajmi’ ra’jajnaka’, mati’jmi 
ti’tiurixatia’jra.

I ta’nxibietse i Marcos Solís Baz ayapu tirataxajtaka’ tikin miche’nia’u tiu’ye’sten ajna anxixika 
tiamua’ka i tamuamuata’ gua’pua maxkira’ira’etse tiauma’ka, mati’jmi meyan tikin ayajnania’u, 
naimi’jmu meyan titetianiustira e’yan.

I ta’rajsebietse iti te’yu’si’. I Valente de la Cruz Chávez ayapu tirataxajtaka’ tikin tiche’yegui ajna 
tia’ta’ixa’tiagua’n tiaxisima’ka i maxkira’i, ti’jta tuminkujtan, ayamu majta tikin, ayajnania’u.

Ajta iti kime’nna’ki antipua’ri ime tia’xajta, aipuji ayan tirataxajtaka’ iti ba’kanjapua ti’tejbe tikin 
eipu’auche’, itia ti’guata’ixa, ayan tamuamuata’ sai tiauma’ka eijna xikajra’etse, i’pu’riauche’.

Setiu’firmadum xu’jsiku misa a’seijre’, ajtepijpua’me mise etsen a’yu’si’

	 			
	Ti ti’tejbe ba’kanjapua	Ti ti’yu’xaka	Tumin ti saire
	Luis Lucreto Simón	Santiago Zeferino V. 	Jacinto Cánare C

Anexo 2. Acta de nacimiento, de la unidad 2, lección 3, del módulo MIBES 1, Cora Anexo 2. Imágenes de  cuentos, de la unidad 2, lección 2, del módulo MIBES 1, Cora

¿Ti’tani pi ti’taguaira?

Tipua’ guapi’ i naguá i’ya’ 
a’najtina napu ra’stia’me, eitse’ 

pu’i rai’mi’ja’me ti’i eitse’ na 
rata’asti.

Eijna i ti ari guapi’ ra’imi’ 
i nagua pu’riji guapi’ 

rutaguaibe’, kapuche’ rari’riste’ 
ti ratapua’jta tipua’ ari’jta 

rajye’n.

Tipua’ kaiche’ raya’ i naguá, 
e’ijpupua’ ra’stia’me kuxe 

ratimua’iraste’, kuxe rubibe 
ajta rai’mi’ja’me.

Saike guarichi
“tiche’kai ai jnaetse
a’uki’ka’n i taguaira”


